
Pagsaulog sa Sabado 
 

Pagdesinyo sa katapusang Igpapahulay sa Napulo ka Adlaw sa Pag-ampo aron sa pagsaulog sa kaayo ug gamhanang gahum 
sa Dios. Ipakigbahin kon giunsa nimo nasinati ang gahum sa pag-ampo ug ang maayong balita sa walay katapusan nga 
ebanghelyo sulod sa milabay nga napulo ka adlaw. Magkalipay sa nahimo, ginabuhat, ug pagabuhaton sa Dios. 

Ang mga panginahanglan sa matag kongregasyon talagsaon, busa palihug pakigtambayayong sa lokal nga mga lider sa 
paghimo og usa ka piho nga plano alang sa imong simbahan. Ania ang pipila ka posible nga mga butang nga iapil sa imong 
katapusang serbisyo sa simbahan sa Igpapahulay. 

Tema: 
Balik sa Halaran — Paghimo ug Dapit alang sa Diyos 
 
Temang Bersikulo: 
“Sa pagkatinuod, moabot ang adlaw ug miabot na gani, nga ang tinuod nga mga magsisimba magasimba sa Amahan pinaagi 
sa espiritu ug kamatuoran. Ug mao kini ang mga magsisimba nga gikahimut-an sa Amahan” ( Juan 4:23). 
 
Posibli nga mga Awit: 
Sweet Hour of Prayer 
In the Garden 
Give Me the Bible 
Abide With Me 
Give Me Jesus 
O Worship the King 
Showers of Blessing 
Softly and Tenderly 
Turn Your Eyes Upon Jesus 
 
Mga Ideya sa Wali: 
Himoa nga ang usa ka pastor, elder, o lider sa pag-ampo mosangyaw og mubo nga sermon mahitungod sa kamahinungdanon 
sa regular nga personal nga mga debosyon ug pagsimba sa pamilya. Balaan nga kasulatan: Juan 4:23. 
[O] 
Papulipuliha ang Napulo ka Adlaw sa Pag-ampo nga mga partisipante sa paghatag og 1- o 2-minutos nga summary alang sa 
matag usa sa 10 ka inadlaw nga mga giya sa pag-ampo. Ipaambit ang ulohan, ang panguna nga bersikulo, ug usa ka yawe nga 
hunahuna. (Pagplano sa unahan aron ang mga summary magpabilin sulod sa 1-2 ka minuto. Para sa kadaghanan sa mga 
tawo, ang usa ka minuto kay 125-150 ka mga pulong.) 
[O] 
Pag-apil og tulo ka mga indibidwal sa lain-laing mga grupo sa edad sa paghatag og 5-minutos nga mga presentasyon kon 
giunsa nila paghimo ang personal nga mga debosyon. Dugang pa, hangyoa ang usa o duha ka pamilya nga magpaambit ug 
mga ideya kon sa unsang paagi mapadali ang mga kasinatian sa pagsimba sa pamilya. Ang kabatan-onan mahimo usab nga 
motabang sa musika o motanyag og mga pagpamatuod.  

Tapusa uban ang pag-awhag sa mga mamiminaw nga himoong prioridad ang personal nga panahon sa debosyonal ug 
pamilyahanong pagsimba. 

Ubang mga Ideya sa Programa: 
Mga pagpamatuod sa miyembro sa gitubag nga pag-ampo, gamay nga grupo nga oras sa pag-ampo, pagpahibalo sa umaabut 
nga pag-ampo o mga kalihokan sa pagserbisyo, istorya sa mga bata bahin sa inadlaw nga pagsimba ug pag-ampo, espesyal 
nga pagpili sa musika, ug uban pa. 
 


